
СОБРАНИЕ НА РЕПУБЛИКА МАКЕДОНИЈА 
 

Врз основа на членот 75 ставови 1 и 2 од Уставот на Република Македонија, 
претседателот на Република Македонија и претседателот на Собранието на Република 
Македонија издаваат 

 
У К А З  

ЗА ПРОГЛАСУВАЊЕ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА 
ЦАРИНСКИОТ ЗАКОН 

 
Се прогласува Законот за изменување и дополнување на Царинскиот закон, 
што Собранието на Република Македонија го донесе на седницата одржана на 7 април 

2010 година. 
 

     Бр. 07-1561/1                                      Претседател 
7 април 2010 година                    на Република Македонија,                       
          Скопје                                            Ѓорге Иванов, с.р. 
 

Претседател 
 на Собранието на Република 

 Македонија, 
Трајко Вељаноски, с.р. 

 
ЗАКОН ЗА ИЗМЕНУВАЊЕ И ДОПОЛНУВАЊЕ НА ЦАРИНСКИОТ ЗАКОН 

 
Член 1 

Во Царинскиот закон (“Службен весник на Република Македонија“ број 39/2005 и 
4/2008), во членот 4 по точката 3 се додаваат пет нови точки 4, 5, 6, 7 и 8, кои гласат: 

“4. „Царинскa испостава” е организациона единица на Царинската управа во која може 
да се извршуваат сите или дел од формалностите пропишани со царинските прописи; 

5. „Царинска испостава на влез“ е царинска испостава определена од страна на 
царинскиот орган во согласност со царинските прописи, каде што стоката внесена во 
царинското подрачје на Република Македонија треба да биде пренесена без одлагање и во 
која таа е предмет на соодветна царинска контрола заснована на анализа на ризик; 

6. „Царинска испостава за увоз“ е царинска испостава определена од страна на 
царинскиот орган во согласност со царинските прописи каде што се завршуваат 
формалностите за доделување на друго царинско дозволено постапување или употреба на 
стоката внесена во царинското подрачје на Република Македонија врз основа на соодветна 
царинска контрола заснована на анализа на ризик; 

7. „Царинска испостава за извоз“ е царинска испостава определена од страна на 
царинскиот орган во согласност со царинските прописи каде што се завршуваат 
формалностите за доделување на друго царинско дозволено постапување или употреба на 
стоката  која го напушта царинското подрачје на Република Македонија врз основа на 
соодветна царинска контрола заснована на анализа на ризик; 

8. „Царинска испостава на излез“ е царинска испостава определена од страна на 
царинскиот орган во согласност со царинските прописи, каде што стоката треба да биде 
ставена на увид пред да го напушти царинското подрачје на Република Македонија и која 

e предмет на царинска контрола во поглед на завршување на излезните формалности и 
соодветна царинска контрола заснована на анализа на ризик;“. 

Точките 4, 5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22, 23, 24, 25, 26, 27, 28 
и 29 стануваат точки 9, 10, 11, 12, 13, 14, 15, 16, 17, 18, 19, 20, 21, 22, 23, 24, 25, 26, 27, 28, 
29, 30, 31, 32, 33 и 34. 

Точката 30 се брише. 
 

Член 2 
Во членот 6-а став (4) алинејата 2 се брише. 
 

Член 3 
Во членот 7-б ставот (3) се брише. 
Ставот (4) станува став (3). 
 

Член 4 
Во членот 13 по ставот (1) се додава нов став (2), кој гласи: 
„(2) Царинскиот орган може да врши контроли во други земји врз основа на 

ратификувани меѓународни договори.“ 
Ставовите (2) и (3) стануваат ставови (3) и (4). 
 

Член 5 
По членот 46 се додаваат три нови члена 46-а, 46-б и 46-в, кои гласат: 
 

„Член 46-а 
(1) Стоката внесена во царинското подрачје на Република Македонија, е опфатена со 

влезна збирна декларација, со исклучок на стока транспортирана со средства за транспорт 
кои само поминуваат преку воден или воздушен пат на царинското подрачје на Република 
Македонија, без да запираат на царинското подрачје на Република Македонија. 

 (2) Влезна збирна декларација се поднесува во царинската испостава на влез. 
Царинскиот орган може да одобри збирната декларација да се поднесе во царинска 
испостава различна од царинската испостава на влез, но притоа да биде обезбедено дека 
таа царинска испостава веднаш ја известува или ги доставува електронски сите потребни 
податоци на царинската испостава на влез.  

Наместо влезна збирна декларација, царинскиот орган може да прифати поднесување 
на известување со пристап до податоците од влезната збирна декларација во 
комјутерскиот систем на економскиот оператор. 

(3) Влезната збирна декларација се поднесува пред внесување на стоката во царинското 
подрачје на Република Македонија. 

(4) Со прописот од членот 257 на овој закон ќе се определи: 
- роковите потребни за поднесување на влезната збирна декларација пред стоката да 

биде внесена во царинското подрачје на Република Македонија, 
- исклучоци и отстапувања за роковите од алинејата 1 на овој став и  
- услови според кои може да се одобри изземање од поднесување или прилагодување на 

влезната збирна декларација,  
во согласност со специфичните околности и за одредени видови на транспорт на стока, 
начин на транспорт и економски оператори и каде што меѓународните договори 
предвидуваат посебни безбедносни одредби. 

Член 46-б 
(1) Формата и содржината на влезната збирна декларација се пропишува со прописот од 

членот 257 на овој закон. 
(2) Влезната збирна декларација се изготвува со помош на техники за електронска 

обработка на податоци. Kомерцијални и транспортни информации може да се користат 
доколку ги содржат потребните податоци. 

(3) Во случај на виша сила, царинскиот орган може да прифати и влезна збирна 
декларација во хартиена форма, притоа обезбедувајќи ги податоците потребни за 
управување со ризик еднакви на нивото кое го обезбедува влезната збирна декларација 
изработена со користење на техники на електронска обработка на податоци. 

(4) Влезна збирна декларација се поднесува од лицето кое ја внесува стоката или 
лицето кое ја презело одговорноста за превезување на стоката во царинското подрачје на 
Република Македонија. 

(5) Покрај лицето од ставот (4) на овој член, влезна збирна декларација може да 
поднесе и: 

a) лице во чие име лицето од ставот (4) на овој член презема дејства или 
б) секое лице кое е во состојба да ја стави на увид стоката за која се однесува влезната 

збирна декларација или кое ја ставило на увид стоката за која се однесува влезната збирна 
декларација на царинскиот орган или 

в) застапник на лицето од ставот (4) на овој член или точката а) или б) нa овој став. 
(6) На барање на лицата од ставовите (4) и (5) на овој член, царинскиот орган, може да 

одобри измена на еден или повеќе податоци од влезната збирна декларација по нејзиното 
поднесување, освен откако царинскиот орган: 

a) го информирал лицето кое ја поднело влезната збирна декларција дека има намера да 
ја прегледа стоката или 

б) утврдил дека одредени податоци се неточни или 
в) ја пуштил стоката. 

 
Член 46-в 

(1) Царинската испостава на влез може да не бара поднесување на влезна збирна 
декларција. Во таков случај поднесената царинската декларација мора да ги содржи 
најмалку податоците од влезната збирна декларација и сè додека не биде прифатена од 
страна на царинскиот орган согласно со членот 73 од овој закон има статус на збирна 
декларација. Царинскиот орган може да дозволи царинската декларација да се поднесе во 
царинска испостава различна од царинската испостава на влез, притоа обезбедувајќи дека 
таа царинска испостава веднаш ја известува или електронски ги доставува сите потребни 
податоци на царинската испостава на влез.   

(2) Кога царинската декларација е поднесена во форма различна од техниката за 
електронска обработка на податоци, царинскиот орган применува исто ниво на 
управување со ризик како што се применува на збирна декларација поднесена користејќи 
техники на електронска обработка на податоци.“ 

 
Член 6 

Во членот 48 ставот (2) се менува и гласи: 
"Стоката која е надвор од царинското подрачје на Република Македонија може да биде 

предмет на царинска контрола согласно со важечките прописи и договор склучен меѓу 
Република Македонија и друга земја. Во таков случај, стоката надвор од царинското 
подрачје на Република Македонија ќе се третира на еднаков начин како и стоката внесена 
во царинското подрачје на Република Македонија." 

 



Службен весник на РМ, бр. 48 од 09.04.2010 година 

4 од 6 

Член 7 
Во членот 50  став (1) се додава нова реченица која гласи: „Лицето кое ја става стоката 

на увид треба да се повика на влезната збирна декларација, излезната збирна декларација, 
збирната декларација или царинската декларација поднесена за таа стока.“ 

 
Член 8 

Насловот на Главата 3 се менува и гласи: „Истовар на стока ставена на увид на 
царински орган“, а членовите 53, 54 и 55 се бришат. 

 
Член 9 

Во членот 87 став (1) точката на крајот на првата реченица се заменува со запирка и се 
додаваат зборовите: „освен стоката одземена во прекршочна постапка со која се постапува 
согласно со закон со кој се регулира управувањето со конфискуван имот, имотна корист и 
одземени предмети во кривична и прекршочна постапка.“ 

 
Член 10 

По членот 192 се додаваат четири нови члена 192-а, 192-б, 192-в и 192-г, кои гласат: 
 

„Член 192-а 
(1) Стока која се изнесува од царинското подрачје на Република Македонија, со 

исклучок на стоката транспортирана со средства за транспорт кои само поминуваат преку 
воден или воздушен пат на царинското подрачје на Република Македонија без да запираат 
на царинското подрачје на Република Македонија, е опфатена со царинска декларација 
или, ако царинска декларација не е потребна, со излезна збирна декларација. 

(2) Со прописот од членот 257 на овој закон ќе се определат условите според кои, во 
специфични околности, за одредени видови на транспорт на стока или начини на 
транспорт, за одредени економски оператори и каде што меѓународните договори 
предвидуваат посебни безбедносни одредби, може да се одобри ослободување од 
поднесување или прилагодување на излезната збирна декларација. 

 
Член 192-б 

(1) Кога за стоката што го напушта царинското подрачје на Република Македонија е 
определено царински дозволено постапување или употреба, за што согласно со 
царинските прописи е потребна царинска декларација, таа се поднесува во царинската 
испостава за извоз пред стоката да се изнесе од царинското подрачје на Република 
Македонија. 

(2) Кога царинската испостава за извоз се разликува од царинска испостава на излез,  
царинската испостава за извоз веднаш ја известува или ги доставува електронски сите 
потребни податоци на царинската испостава на излез. 

(3) Царинската декларација треба да ги содржи потребните податоци за излезна збирна 
декларација согласно со членот 192-г став (1) од овој закон. 

(4) Кога царинската декларација е поднесена во форма различна од техниката за 
електронска обработка на податоци, царинскиот орган применува исто ниво на 
управување со ризик како што се применува на излезна збирна декларација поднесена со 
користење на техники на електронска обработка на податоци. 

 
Член 192-в 

(1) Кога за стоката што го напушта царинското подрачје на Република Македонија не е 
определено царински дозволено постапување или употреба, за што согласно со 
царинските прописи е потребна царинска декларација, таа се поднесува во царинската 

испостава на излез пред стоката да се изнесе од царинското подрачје на Република 
Македонија. 

(2) Царинскиот орган може да одобри царинската декларација да се поднесе во 
царинска испостава различна од царинската испостава на излез, притоа обезбедувајќи дека 
таа царинска испостава веднаш ја известува или електронски ги доставува сите потребни 
податоци на царинската испостава на излез. 

 (3) Наместо излезна збирна декларација, царинскиот орган може да прифати 
поднесување на известување со пристап до податоците од збирна декларација во 
комјутерскиот систем на економскиот оператор. 

 
Член 192-г 

(1) Формата и содржината на излезната збирна декларација се пропишува со прописот 
од членот 257 на овој закон. 

(2)  Излезна збирна декларација се изготвува со користење на техники за електронска 
обработка на податоци. Kомерцијални и транспортни информации може да се користат 
доколку ги содржат потребните податоци.  

(3) Во случај на виша сила, царинскиот орган може да прифати излезна збирна 
декларација во хартиена форма, притоа обезбедувајќи ги податоците потребни за 
управување со ризик еднакви на нивото кое го обезбедува излезната збирна декларација 
изработена со користење на техники на електронска обработка на податоци. 

(4) Излезна збирна декларација поднесува: 
а) лицето кое ја изнело стоката од царинското подрачје на Република Македонија, или 

кое било лице кое ја презело одговорноста за превезување на стоката по нејзиното 
изнесување или 

б) секое лице кое е во состојба да ја стави на увид стоката за која се однесува излезната 
збирна декларација или кое ја ставило на увид стоката за која се однесува излезната збирна 
декларација на царински орган или 

в) застапник на лицата наведени во точката а) или б) на овој став. 
(5) На барање на лицата од ставот (4) на овој член, царинскиот орган може да одобри 

измена на еден или повеќе податоци од излезната збирна декларација по нејзино 
поднесување, освен во случаите кога, царинскиот орган: 

a) го информирал лицето кое ја поднело излезната збирна декларција дека има намера 
да ја прегледа стоката или 

б) утврдил дека одредени податоци се неточни или 
в) ја пуштил стоката.“ 
 

Член 11 
Во членот 239 став (1) по алинејата 2 се додава нова алинеја 3, која гласи: 
“- има искуство во царински постапки повеќе од една година.“ 
 

Член 12 
По членот 246 се додава нов член 246-а, кој гласи: 
 

„Член 246-а 
(1) Царинската управа води сметковдствена евиденција за увозните и извозни давачки и 

други давачки и даноци кои ги наплатува. 
(2) Министерот за финансии го пропишува начинот на водење на сметководствена 

евиденција за наплатата на даноци и давачки од ставот (1) на овој член.“ 

Член 13 
Во членот 264 став (1) точка 5 зборот „член 53“ се заменува со зборовите: „член 46-а“. 
 

Член 14 
Одредбите на членовите 1 став (1), 5, 7, 8, 10 и 13 од овој закон ќе започнат да се 

применуваат со влегувањето во сила  на прописот од членот 257 на овој закон. 
 

Член 15 
Овој закон влегува во сила осмиот ден од денот на објавувањето во "Службен весник на 

Република Македонија". 
 


